
FASTETID
Dei ropa berre sterkare og sterkare: 
Tak og krossfest han! - Mat. 27, 23.

Vekene framfor påska arta seg noko annleis før i tida enn nå. 
Vi legg ikkje vekt på dei utvortes merke, - tenkjer ikkje på å av
stå frå kjøt og annan sterk mat og freistar ikkje legge ein grå 
og sorgfull farge over vår ytre livsføring i denne tida. Denne om
legging heng saman med det endra syn vi i våre dagar har på 
så mangt og mykje. Berre nå ikkje dette vil seie at vi i det heile 
ikkje har fastetid og ikkje samlar oss om dei tankar vi bør gjere 
oss når vi er på veg opp til Jerusalem saman med Herren Jesus 
Krist.
Første gong ropa dei: «Krossfest han!» Det vi lyt spørje oss 
sjølv om er, om dette gigantiske drama, såleis som det tek seg 
opp att i vårt eige liv, skal få same lagnadstunge utfall. Kva er 
det vi sikter på i livet vårt? Kva er det for eit mål vi retter blik
ket mot dag for dag? Og kva resultat vonar vi på, når vi ikkje 
får fleire dagar på denne sida av død og grav?
Han som vart krossfest sa: «Utan meg kan de ikkje gjere noko.» 
Det tek han opp att for oss kvar dag. Dersom vi let han ute, - 
dersom vi ikkje godtek for oss, at han har noko å gjere i vårt 
liv, - då krossfester vi han på ny og slår oss saman med den 
flokken som første gong og sidan fram gjennom åra har ropa 
sitt: «Krossfest!»
Han følgjer med oss i denne fastetida. Gud gje at han ikkje finn 
oss i den flokken som vrakar han.

Johnny Bakke



TIL ALLE

Nå har postvesenet godkjent bladet 
vårt for utsending. Frå og med 
dette nummeret går då bladet til 
alle huslydar i prestegjeldet gjen
nom posten, og til alle dei som er 
blitt påmelde som mottakarar utan
bygds og utanlands.

Som ein ser av meldinga frå kas
seraren, er det ein del som har 
gjeve gåver til dekking av utlogene, 
sont diverre blir noko større enn ein 
frå først av rekna med. Det er 
å ønskje at mange føl oppmodinga 
frå kasseraren om å nytte postgiro- 
nr. 34 16 87 med større og mindre 
gåver. - Takk for alle!

Kyrkjebladet har - som nemnt i 
tidlegare nummer - ei rekkje sikte
mål. Men alle desse siktemåla sam
lar seg eigenleg i det eine: å vere 
ein reiskap i arbeidet for å byggje 
Jesu Kristi rike her hjå oss. I beste 
forstand er dette eit arbeid av eku- 
menisk art på lokalt plan, dersom 
ein tek ordet i bibelsk tyding, - 

samhald og fellesskap. Einskapen 
i kyrkja vil alltid måtte vere den 
levande Kristus sjølv med sitt ord 
og sin ånd. Mat. 23, 8. «For det 
er ein som er meisteren dykkar, og 
de er alle brør.» Joh. 17, 23. «Eg 
i dei og du i meg, så dei skal vere 
fullkomeleg eitt.» Samfunnet mel
lom Kristus og lyden hans skal vere 
så inderleg som mellom hyrdingen 
og flokken hans, mellom vintreet 
og greinene, mellom hovudet og 
lemene. Vegen til dette samfunnet 
går gjennom tru på Kristus, - og 
denne trua er det personlege ja til 
frelsetilbodet - evangeliet i Skrifta.

Så er det vår von og vår bøn at 
Kyrkjebladet skal bli ein brukbar 
reiskap til å skape og halde levande 
samfunnet med Herren Jesus Krist. 
Til dette vert vi då alle saman kalla 
til å vere med. Ingen er utanfor 
som vil vere med. Alt som kan 
tene til å skape og styrkje sam
haldet og einskapen i kyrkjelyden 
fører oss eit steg nærare målet.

Prost Olav Kvaalc gjorde preste- 
teneste i Gloppen prestegjeld frå 
hausten 1917 til februar 1955 og 
har sidan då halde eit vakent auge 
med utviklinga i dei bygdene han 
i så høg grad er bunden til. Ei 
samtale med han har særleg in
teresse, og dei meiningane han gjev 
uttrykk for, bør kunne vere til hjelp 
for oss i vår alminnelege vurdering. 
Kvaale vart fødd 21.10. 1889 i Lår
dal, tok mellomskole-eksamen i 
Skien 1906, examen artium ved 
Hauges Minde i Oslo 1908, teolo
gisk embetseksamen hausten 1916 
og begynte si prestetenestc i Glop

pen året etter, - først som resi
derande kapellan, så frå 1925 som 
sokneprest og vart utnemnt til prost 
i 1945. Frå 1928 til 1954 var han 
også timelærar ved Firda Gymnas 
i kristendomskunnskap og gresk.

Så spør vi: - Kvaale, når du nå 
sit her på Hauge og ofte let tankane 
gå attende, korleis er dei og kva 
kjensler gjev dei deg?

Kvaale: - Tankane har naturleg 
nok mykje å fare igjennom, og 
kjenslene skifter, men la meg seie: 
Eg tenkjer ofte på alt det interes
sante og gilde arbeidet eg fekk vere 
med i, og eg kjenner meg mykje 

takksam for dei mange, mange 
gode kvinner og menn eg møtte og 
fekk arbeide i lag med. Men tan
kane går også til oppgåver som eg 
tykkjer eg diverre ikkje makta å 
løyse på fullgod måte, - og kjensle
ne som føl slike tankar er ikkje dei 
beste.

- Var prcstctenesta her i bygdene 
våre vanskeleg, - kan hende tung?

- Eg har alltid vore klar over at 
prestctenesta både er og alltid vil 
vere krevjande og vanskeleg. Det 
gjev seg ikkje minst av det at ho 
er svar på det kall ein meiner seg 
å ha frå Gud. Kallet er utan grense 
og krev total innsats og vil måtte 
føre til ei vanskeleg teneste. Men 
når dette er sagt, må eg også seie 
at eg ikkje veit om bygder i dette 
land, der folk er meir overberande 
med presten og meir velviljug inn- 
stilla andsynes kyrkja sitt arbeid 
enn her hjå oss. Eg kan ikkje sterkt 
nok streke under kor takksam eg 
er fordi tenesta mi vart her i 
prestegjeldet.

- Kva vil du seie om tilhøva 
i dag samanlikna med dei du opp
levde fram igjennom dine tenesteår?

- Du veit, det er ikkje lett å gjere 
ei slik samanlikning. Men la meg 
nå først få seie at på mange måtar 
er tilhøva i dag stort sett såleis som 
eg hadde gleda av å oppleve dei 
i mine år. Folk kjenner seg knytt 
til kyrkja si og søkjer så jamt til 
gudstenestene at framandgjeringa i 
høve til kristendomen ikkje får 
gjere seg så sterkt gjeldande, som 
eg les og høyrer om det frå andre 
kantar av landet. Misjonsarbeidet 
vert halde oppe fullt så intenst som 

nokosinne, og kyrkja sine organisa
sjonar er gledeleg aktive. Likeins 
har eg med stor glede merkt meg 
teikn som syner at dei mange kris
telege laga våre kvar for seg ser seg 
som ein arbeidsgjeng i kyrkjelyden 
og har makta å halde oppe felles
skap og samarbeid - og framleis i 
nær kontakt med kyrkja og presten. 
I tillegg til dette vil eg gjerne få 
nemne at etter det eg kan sjå, så 
kjenner folk i bygdene våre seg 
framleis bundne til den kristne mo
ralen og til dei normer for ålmenn 
åtferd som gjev seg ut ifrå Guds 
heilage ord.

Men naturleg nok er det andre 
tilhøve kyrkja må arbeide under 
i dag enn i mi tid. Utviklinga fram 
til eit endra samfunnsliv har ført 
det med seg. Dei nye arbeids- og 
samlivsformer som etter kvart har 
stabilisert seg, tvingar kyrkja til å 
finne nye måtar å gjere arbeidet 
på, og det gjeld då fullt ut for 
presten. Guds kall er som det alltid 
har vore, og bodskapen som skal 
berast ut, er den same, og arbeidet 
må nå som før ha gudstenesta - 
særleg høgmessa - som sitt sentrum 
og hovudmoment. Men samstundes 
må ikkje minst presten vere annleis 
mobil enn tidlegare og søkje å fin
ne andre og nye vegar å nå fram 
med bodskapen. Dette vil gjelde 
andsynes alle aldrar, men vel sær
leg dei unge. At dei i våre dagar 
har det vanskelegare enn nokon 
gong og difor treng særleg omsorg 
og aktiv hjelp frå kyrkja si side, er 
heva over tvil. Difor er det så om 
å gjere at ein for alvor kjem bort 
ifrå den oppfatning at det er

Hans Nielsen Hauge

Hans Nielsen Hauge vart fødd i 
Tune 3. april 1771, og vi høgtidar 
i år 200 års minnet om denne mer
kelege bondeguten. Han nemnest i 
soga som ein av landets største 
søner. Den rørsla han skapte, var 
ikkje berre ei gjennomgripande 
kristeleg vekking, men ei åndsrørsle 
som fekk innverknad både på den 
åndelege og materielle utvikling, ei 
utvikling som la grunnlaget for 
framgang i næringslivet, den na
sjonale, politiske og demokratiske 
reising og framvokster i landet i 
førre hundreåret.

Hauge voks opp i ein alvorleg 
kristen heim. Som ung las han 
andaktsbøker etter Luther og Johan 
Amdt. Han las elles Bibelen, og 

han fortel sjølv om det store verd 
Pontoppidans forklåring fekk for 
han. Hauge vart konfirmert i 1787. 
Konfirmasjonen tok han mykje al- 
vorleg, og i skrifter og brev kjem 
han ofte inn på det verd konfirma- 
sjonslovnaden fekk for han.

Tida mellom 16 og 25 års alde
ren vart på mange måtar ei sterk 
brytningstid, men også ei mognings- 
tid, som nådde sitt klimaks hin vår
dagen då han pløgde faren sin åker 
heime på Hauge medan han nynna 
på den gamle salmen «Jesus, din 
søte forening å smake, lenges og 
trenges mitt hjerte og sinn». Ei him
melsk sæle strøymde han gjennom 
sinn og sans, ei takk til Gud og ein 
brennande kjærleik til falne og vill-

presten - og han åleine - som skal 
gjere kyrkja sitt arbeid. Meir og 
meir er det blitt uomgjengeleg nød
vendig med aktive arbeidsgrupper 
som i kvar kyrkjelyd tek opp og 
driv arbeidet, så presten kan bli ein 
tenar mellom tenarar.

- Du er ikkje pessimistisk i ditt 
syn på framtida då, Kvaale?

- Eg er mindre pessimistisk nå 
enn for 25 år sidan. Så langt eg kan 
sjå, er vi på veg opp av den båre- 
dalen vi dratta ned i dei første åra 

etter siste krigen. Difor tek eg ikkje 
del i noko hylekor og har god tru 
både på unge og eldre. Ja, eg har 
så god tru på arbeidet i kyrkje
lydane at eg ikkje eingong er redd 
alle dei framande straumdrag som 
vi opplever i moderne teologi. Ekte 
og sunn kristendom vil kome til å 
sigre i framtida som i fortida.

- Så ønskjer vi deg ei god tid 
framover, Kvaale. Gud signe deg 
dag for dag.

JBA 

farande menneske fylte hans unge 
sinn. Heile opplevinga samla seg i 
eit himmelsk kall - eit kall til for
kynning av Ordet til vekking og 
frelse for vidfarande og fortapte. 
Hauge sa ja til dette kallet, jamvel 
om han i tida som kom sleit med 
tunge tvil: Gud måtte sende ein 
annan, ein biskop eller ein profes
sor, som folk ville høyre på. Men 
trua på Gud og truskap mot kallet 
gav han siger. Han gjekk inn i te
nesta i trua på at Gud no som før 
kunne bruke den ringe reiskap.

Hauge tok no til med samtalar 
og møte i grannelaget, samstundes 
som han skreiv på si første bok 
«Om Vcrdcns Daarlighcd». Men 
etter kvart måtte han utvide virke- 
krinsen. Plogfurene - som han hin 
vårdagen såg i visjonært klårsyn - 
fekk lange perspektiv. I 1797 tok 
han ut på si første preikeferd, og 
trass i motstand og forfylgjing, fekk 
han lukke til å vitje kvar bygd i 
vårt vidstrakte land, og alle stader 
let han etter seg veneflokkar. Men 
det kom dg klagemål frå amtmenn 
og bispar. Hauge vart stempla som 
ein svermar som lurde folk, og for 
brot på norsk lov - Konventikkel- 
plakaten av 1741 - som sette for
bod mot å halde samlingar ved an
dre enn dei som «dertil var rettelig 
kaldet». Det kom dg inn andre 
vitnemål, m. a. frå Bergensbispen 
Johan Nordahl Brun, som gav Hau
ge og venene hans gode vitnemål 
som trufaste arbeidsfolk med høg 
moralsk standard. Vi noterer dg 
med glede at Hauge fekk arbeide 
uhindra i vårt bispedøme.

I 1804 vart Hauge arrestert på 

Hokksund, og i lekkjer vart han 
ført til fengslet i Christiania Råd
hus. Og så vart den sterke, arbeids
glade og dugande mannen inne
sperra i mange og lange år. I eit 
brev frå fengslet i 1805 skriv han: 
«Med sin frihed taber man alt.» 
Ordet om at fridom og liv er eitt, 
særmerker både mannen Hauge og 
den åndelege rørsla han skapte. 
Det var eit livskrav å ha fridom til 
å leve livet og utføre den tenesta 
som dei vart kalla til.

Det drygde ut med rettssaka, ei 
utdryging som framleis står som 
ein skamflekk på norsk - eller 
dansk - rettsstell, og ein kan vel 
med rette seie at det grove retts
brotet mot Hauge var med og 
løyste sambandet med Danmark og 
brøytte veg for vår nye nasjonale 
fridom.

I 1814 fall endeleg domen, som 
lydde på frikjenning. Hauge skulle 
betale 1000 riksdalar til Christiania 
Byes Fattigkasse, 500 rdl. til Actor 
og 400 rdl. til Defensor. «Iøvrig bør 
Hans Nielsen Hauge for Actors Til
tale fri at være,» heiter det i doms- 
slutninga.

Hauge kom ut frå fengslet som 
ein nedbroten og helseknekt mann. 
Han var dg ein fatig mann. Re
gjeringa tok eigedomane hans i 
Bergen. Venene hans betalte penge- 
bota han var ilagd og kjøpte gar
den Bredtvedt i Aker og gav han. 
Her levde han sine siste år. Garden 
dreiv han fram til eit mønsterbruk. 
Han kom med i arbeidet for Bibel- 
selskapet, og han hadde den gleda 
å samle kring seg vener som pro
fessorane Hersleb og Stenersen, 

som no hadde fått hand om preste- 
utdaninga ved vårt nye universitet. 
Han heldt kontakten med vene
flokkane utover landet og kunne 
glede seg over at det grodde der 
han så mødesamt hadde sådd.

Om morgonen den 29. mars 1829 
døydde han. Kona hans og nære 
vener sat ved dødslægjet. Siste orda 
hans var: «Fylg Jesus.» Og der
etter: «Å, du evige, kjærlege Gud.» 
Og så hadde den sterke stridsman
nen lagt sverdet ned og fått evig 
kvild. Den 6. april vart han grav
lagd på Gamle Aker kyrkjegard, og 
venene hans kosta eit vakkert min
ne på grava hans.

Gjennom heile sitt liv var Hauge 
trufast mot den kyrkja som forstod 

han så lite. Hans inderlege bøn og 
siste vilje var at dei åndelege kref
ter som rørsla hadde skapt skulle 
kome heile folket til gode. Skulle 
det verte slik, måtte ikkje desse 
kreftene avgrensast av meir eller 
mindre snevre grenser og verte til 
ei sekt, f sitt testamente nyttar han 
sterke og høgtidelege ord, der han 
legg venene sine dette på hjarta - 
det store verd som einskapen i den 
norske folkekyrkja har.

I sanning må vi ved dette 200 
års minnet kjenne oss takksame for 
det Gud ved denne sin tru tenar 
fekk gje det norske folk, og vi må 
for alvor ta vare på den arven han 
let etter seg til den einskilde og til 
vår folkekyrkje.

Hans Onunedal.

Hans Nielsen Hauge-jubileet 1971

Vi minner om at vi skal høgtide 
dette 200 års jubileet ved guds
tenestene i Gimmestad og Hyen 
28. mars og i Vereide og Breim 
4. april. I alle kyrkjene skal det 

etter oppmoding frå biskopen gje
vast høve til offer til den vedtekne 
minnegåva. Gåver til den kan elles 
sendast til postgirokonto 20 92 58 
og bankgirokonto 6034.20.01680.

DÅPSDIPLOM

Saman med sokneråda har nemnda 
for Unge Heimar arbeidt med 
spørsmålet om å få i stand eit dåps
diplom for kvar som vert døypt i 
kyrkjene våre. Resultatet av dette 
arbeidet får de eit inntrykk av gjen
nom biletet på framsida av bladet. 
Kvart diplom gjev att eit bilete av 
den døypefonten som vart nytta i 
vedkomande dåp, viser barnet sitt 
namn, fødscls- og dåpsdato, namna 
på fadderanc og underskrive av te- 
nestegjerande prest. Eit høveleg bi
belord er det dg funne plass til.

Det er grunn til å seie dei takk 
sont har ført denne saka fram til 
så god og særprega løysing. Det er 
tvillaust at eit slikt diplom vil kun
ne gjere ei signerik gjerning mel
lom oss.

Planen er å ha diplomet klart - 
ferdigskrive og innramma - til le
vering til dåpsforeldra på dåps- 
dagen. Skal dette kunne lukkast, 
må vi føre inn ein ny praksis: dåp 
må meldast til presten eller klok
karen seinast dagen før dåpen og 

ha med barnet sitt namn og fød
selsdag og namna på fadderane.

Det seier seg sjølv at desse di
ploma vil koste noko. Det kunne 
visseleg ha vore gjort på ein bil
legare måte, - ein kunne t. d. ha 
sløyfa både fotografiet og ramma. 
Men sjå, såleis bør det ikkje gjerast, 
det som skal minne oss om dåpen 
vår, som Herren Jesus Krist sjølv 
strekar så sterkt under. Dåpsfor
eldra vil tvillaust syte for at sokne
råda ikkje «går konkurs» på så 
godt eit tiltak som dette.

Nå kan det hende at foreldre 
gjerne vil få dåpsdiplom for dei 
borna som dei har bore til dåpen 
tidlegare, og det skal lett kunne la 
seg gjere. Likeins vil moglegvis ein 
og annan vaksen gjerne ha eit di
plom for sin dåp, - og heller ikkje 
det vil by på uoverkomelege van
skar i dei fleste tilfelle. Men vi lyt 
vel gjerne ordne det så at diplom 
for tidlegare utført dåp vert betalt 
med kostnaden i kvart tilfelle.

Frå Bjørgvin biskop er kome dette skrivet til Prosten i Nordf jord:

Gloppen prestegjeld

Konfirmasjonsskipnaden i Gimmestad, Hyen, Vereide og Breim

Det ligg føre melding om at sokneråda i Gimmestad, Hyen, 
Vereide og Breim har gjort likelydande vedtak med tilråding til 
soknemøte om vurdering av den nyare ordning for konfirmasjon, 
jfr. Altarboka litra E pkt, 2.

Tilrådinga frå sokneråda har vore lagt fram for soknemøte i dei 
4 kyrkjelydane, i Gimmestad og Hyen 31. januar 1971, i Vereide 
og Breim 14. februar s. å. Alle dei 4 soknemøta har gått inn for 
den nyare ordning og gjort vedtak om å søkje å få den godkjent 
med verknad frå komande konfirmasjon i mai d. å.

Med dette stadfester eg at den nyare skipnaden for konfirma- 
sjonshandlinga vert gjeldande ordning i Gimmestad, Hyen, Ver
eide og Breim sokner frå og med komande konfirmasjon.

Dette kan meldast vidare.

BJØRGVIN BISPESTOL, den 1. mars 1971

Hans Høivik 
vik.

Det amerikanske kyrkjebladet «Christian Advocate» har skrive ut 
ein konkurranse om det beste svaret på spørsmålet: «Hvorfor går 
jeg i kirke?» Førsteprisen vart vunnen av ei ganske ung lærarinne. 
Her er svaret:

Hvorfor går jeg i kirke ?

Fordi jeg er menneske går jeg i 
kirke. Som menneske er jeg svak 
i vilje, svak i forsetter, svak i tro. 
Den eneste sikre motgift for min 
svakhet er selve livets kraftkilde. 
For å finne den, går jeg i kirke.

Som menneske er jeg ensom. Jeg 
er ensom med hensyn til menneske
lig kameratskap, åndelig fellesskap 
og samfunn med Gud på min vei 
gjennom livet. For å finne det rik
tige fellesskap, går jeg i kirke.

Som menneske vakler jeg mellom 
valg. Jeg svinger mellom nydelser 
og plikter. Jeg kastes omkring mel
lom konfliktskapende ønsker og 
forpliktelser. For å finne den rik
tige vei som jeg skal rette min livs
førsel etter, går jeg i kirke.

Som menneske er jeg udyktig - 
bare delvis god nok. For å nå til 
brukbarhet, går jeg i kirke.

Som menneske er jeg utilfreds. - 
Jeg kan ikke være tilfreds med ute- 
lukkendc materielle nydelser. Jeg 
har og får ikke fred i det materielle 
alene. For å finne en dypere, per
sonlig tilfredsstillelsc, går jeg i kirke.

Som menneske må jeg arbeide. 
Jeg kan ikke arbeide godt uten 
stadig hjelp. Jeg kan ikke arbeide 
riktig uten verdier som ikke er ba
sert kun på penger. Jeg kan ikke 

arbeide målbevisst uten stadige for- 
nyelser, av forvissninger om at det 
er større ting i livet enn det mate
rielle. For å få disse forvissninger, 
går jeg i kirke.

Som menneske er jeg redd. Jeg 
er redd for min egen svakhet. Jeg 
er redd for mine plikter. Jeg er 
redd for mitt «i rnorgen». For å 
finne en sikker tilflukt, går jeg i 
kirke.

Som menneske påvirker jeg også 
andre. Jeg er for noen ganske 
ukjent, men en bok som blir lest. 
Jeg er for noen et eksempel som 
etterlignes. Jeg er for noen ukjente 
en hjelp eller en hindring. For ikke 
å bli en verdiløs bok, for ikke å bli 
et dårlig eksempel, for ikke å være 
en anstøtssten for andre, går jeg 
i kirke.

Som menneske er jeg blitt opp
lært av andre. Jeg er datter av 
kristne foreldre. Jeg er datter-datter 
av kristne ledere, jeg er oldebarn av 
kristne pionérer. For å verne min 
åndelige arv, går jeg i kirke.

Som menneske er jeg kallet. Jeg 
er kallet til å leve som en kristen 
i hele mitt private liv. Jeg er kallet 
til å tilbe og tjene Gud i den offent- 
lige gudstjeneste. Som svar på dette, 
går jeg i kirke.

(Frå «Solglimt» 3/71)

Prostimøte i Gloppen 17.-18. april
Som før kunngjort skal prosti- 
møtet i år vere her hjå oss i dagane 
17. og 18. april. Det er meininga 
å ha første møtet i bedehuset på 
Sandane kl. 16 på laurdagen med 
foredrag av lektor Siggen Myhre og 
fleire. Planen er vidare å halde stor 
fest i storsalen på folkehøgskulen 
på Vcreide om kvelden. Der vi! 
mellom anna den nye soknepresten 
i Stranda, sokneprest Heigesen, tale.

Søndag vert det så gudstenester 
til vanleg høgmessetid i fleire av 
kyrkjene og avslutningsmøte kl. 15.

Gjennomgangstema på møtet i år 
skal vere: «Arbeidet vårt mellom 
dei unge.»

Dei som er med i og interessert 
for det kristelege arbeidet kringom 
i bygdene våre, er gledeleg mange. 
Dei er organisert i ei rekkje for
skjellige arbeidslag og gjer kvar på 
sin måte og sitt felt signerik og stor 

innsats. 1 stemne etter stemne ut
over sommaren vert desse arbeids
laga mønstra og demonstrert. Og 
desse stemna er ofte i høg grad 
oppmuntrande samlingar. Det vi så 
prøver på med prostimøtet, er å få 
samle alle desse arbeidslaga både til 
mønstring og til drøfting av korleis 
vi best skal løyse den veldige opp
gåva vi står saman om.

La oss då fullt ut samlast til dette 
møtet helga etter påske, og la oss 
alvorleg prøve kome eit stykke len
ger fram i effektivt opplegg av ar
beidet vårt for tida framover. Det 
er særleg arbeidet mellom dei unge 
vi skal konsentrere oss om. Mei
ningane om dette kan vere noko 
forskjellige. Desto meir er det om 
å gjere at vi kjem saman til drof- 
ting, for kreftene må samordnast 
og dra i same lei om resultatet skal 
bli det best moglege.

Bibelmisjonen

Då Det Norske Bibelselskap tok til 
med Bibelmisjonen, vart det helsa 
med stor glede og fekk stor tilslut
ning. Om lag på same måten gjekk 
det samstundes i så å seie alle krist
ne land. Det vart verkeleg alvor i 
innsatsen for bibelspreiing i stor 
stil, og alt nå kan ein med god 
grunn påstå at ein ser resultat. I 
Afrika er talet på medlemer i dei 
kristne kyrkjene gått opp dei siste 
åra vesentleg meir enn det som 
svarer til befolkningsveksten. Nå 

er det over 100 millionar kristne 
i Afrika, og held det fram i same 
grad, vil det kunne ventast at del 
er 350 millionar før vårt hundreår 
er ute. - Arbeidet nyttar.

Også i år kjem Finn Emanuel 
og vil minne oss om vårt ansvar 
for Bibelmisjonen og gje oss det 
siste nye om resultata. Han vert 
med ved kveldsgudsteneste i Breim
22. april, blir på skulen på Vereide
23. -24. og er med på gudsteneste 
både i Vcreide, Hyen og Gimmc- 
stad 25. april. Ha det i tankane og 
ta arbeidet med i di bøn.

Kjæire born
Dc veit venteleg alle sa
man at vi har fire kyrkjer 
i vanleg bruk her i Glop
pen prestegjeld og ei som 
vi har samling i berre frå 
og til. Den siste kallar vi 
Gamle Gimmestad-kyrkja. 
Ho cr frå 1600-talel.

Før i tida var det vanleg 
al ein kunne sjå målar
stykke på veggene og ym
se anna som var hengt 
opp. Delte hadde all sa
man si meining og skulle 
hjelpe lil å gje andakt og 
få tankane også til å gå 
på slikt som har med kyr
kja sin innsats å gjere og 
minne om den bodskapen 
som kyrkja skal bere fram.

Vi har diverre lite av sli
ke hjelpemidlar i kyrkjene 
våre. Det var meir tid
legare. Nå er det vel ikkje 
stort anna å nemne enn 
den store utstoppa torsken
som heng i Gamle Gimmestadkyrkja 
og målarstykket som viser Nedtakinga 
av krossen og Færingen i Vereidskyrkja. 
Fisken minner oss gjennom ordet for 
fisk på gresk (Ikjtys) om den gamle tru
vedkjenninga: «Jesus Kristus Guds Son 
Frelsar», målarstykket talar sitt tydelege 
språk om han som vart krossfest for 
oss, og modellen av færingsbåten, som 
Einar Henden har laga, skal få oss til 
å tenkje på at i hundreår etter hundreår 
har folket på Sørstranda og på Nesjane 
leke seg fram til Vereidskyrkja i båt 
og der høyrt ordet frå Gud og funne 
frelse for sjelene sine.

Nå vonar eg at dc born er samd med 

meg når eg seier at eg gjerne skulle 
sjå at vi får meir enn vi nå har av 
slike hjelpemidlar i kyrkjene våre.

Vi har alt utsikt til ei fin gåve til 
Vereidskyrkja. Der hang det heilt til for 
hundre år sidan ei fin skute. Slike sku
ter var det ofte i kyrkjene. Dei skulle 
minne om at vi sigler over livsens hav 
og at Jesu Kristi kyrkje cr som ei skute 
som vil berge oss fram.

Einar Henden har laga ei slik skute 
for Vereidskyrkja. Her ser dc eit bilete 
av den. Når vi kjem så langt at vi kan 
få henge den opp i kyrkja, skal de få 
hoyre nærare om det.

Bakke

Småbarnparkering under gudstenesta
Fleire mødre med små born har 
sagt seg lei over ikkje å kunne 
kome til vanlege gudstenester av di 
dei er redd borna deira vil kunne 
forstyrre kyrkjelyden. Vi kan for
stå desse mødrene, jamvel om vi 
utan atterhald må halde fast på at 
småborna må få vere det dei er og 
tolast av vaksne om dei så skulle 
finne på å skrike litt. Dei har heim
stadrett i kyrkja og i gudstenesta 
like fullt som vi vaksne.

I mange kyrkjer - særleg på 
Austlandet - har dei ei ordning så
leis at mødre, om dei ønskjer det, 
kan levere småborna sine i eit rom, 
der dei vert tekne vare på, medan 
mødrene er med i gudstenesta.

Nemnda for Unge Heimar har nå 
bestemt seg for å freiste få til ei 

slik ordning i Vereidskyrkja og 
startar opp palmesøndag, 4. april.

Meininga er at alle - også små
borna - skal vere samla inne i kyr
kja fram til salmen før preika og 
at mødrene så kan gå fram og le
vere borna sine inne i sakristiet til 
dei som der er til stades og skal 
passe dei og også aktivisere dei som 
best mogleg. Mødrene går så inn att 
i kyrkja og held fram i gudstenesta.

Sakristiet er ikkje bygt med tanke 
på dette. Men sakristiet for dåps- 
born, hallen framanfor og preste- 
sakristiet vil nå likevel gje rom for 
ein god del smårollingar.

Dette er også eit godt tiltak, som 
vi vonar dei unge mødrene vil gjere 
seg bruk av.

GÅVEKONTOEN
Kr. 5.— frå: 

Håkon Moldestad 
Nils Heggheim 
Mathias Rimstad 
Asbjørn Aardal 
Hans Myklebust 
Knut Midtkandal 
Jcjrle Hervik 
Qlav Henden 
Astrid Hole 
Nils Bjørklund 
Karl Denk 
Signe Mardal 
Mattis Slagstad 
Jakob A. Gimmestad 
Sigurd Sande 
J. O. Holme 
Gabriel Støyva 
Gjertrud Henden 

seraren har teke imot
K. S. Hauge
Ragna Kvale
Ola Ålmenning
Oline Ålmenning 
Barthold Reinen 
Aslaug Moldestad 
Asbjørn S. Gjengedal 
Asbjørn Gil
Inga Lundestad 
Samson Skrivarvik

Kr. JO.— frå:
Sigvald Støyva
Bertel J. Stokke
Lars Aske
Anna Skeie
Albert Kleppenes 
Einar Sollid
Inger Rygg

januar og februar 1971
Kristen Ar. Gimmestad 
Ingolf Gimmestad 
Jon Ravnestad
J. Klungrehaug 
Maria Gloppestad 
Oddrun Sundal 
Olav S. Ravnestad 
Kristoffer J. Rygg 
Lars J. Rygg 
Johan J. Austrheim 
Jostein Vereide 
Knut Arnestad 
Alf Rygg 
Kjellaug Fredly 
Roald Hole

Olav Rauset kr. 15.— 
Leif Rygg kr. 20 — 
Olav Kvaale kr. 100.—

Kyrkjebladet har fått postgirokonto nr. 34 16 87. Ved innbetaling bed ein om 
at vedlagde postgiroblankett blir nytta. J. Klungrehaug

kasserar

14



Frå kyrkjebøkene
DØYPTE

VEREIDE 21.2. Tove, f. 15.12. 1970.
Foreldre: Aksel og Solveig Midtkandal, Sandane. 

21.2. Kjell Petter, f. 29.12. 1970.
Foreldre: Trygve og Marit Solhaug, Sandane. 

7.3. Frode, f. 1.1. 1971.
Foreldre: Erling og Bjørg Haveland, Sandane.

7.3. Roger, f. 17.1. 1971.
Foreldre: Olav og Laila Langenes, Sandane.

7.3. Kai Bjørn, f. 29.12. 1970.
Foreldre: Kjell og Turid Gjengedal, Sandane.

14.3. Unni Merete, f. 16.1. 1971.
Foreldre: Roald og Grete Storøy, Sandane.

BREIM 14.2. Dag Anders, f. 2.12. 1970.
Foreldre: Jon og Rannveig Moldestad, Sande i Sfj. 

14.2. Laila, f. 9.1. 1971.
Foreldre: Olav og Toril Frøystad, Breim.

7.3. Trond, f. 27.12. 1970.
Foreldre: Arne og Borgny Hetle, Breim.

7.3. Sissel, f. 13.12. 1970.
Foreldre: Bjørn og Magni Nygård, Breim.

GIMMESTAD 28.2. Kurt Atle, f. 19.1. 1971.
Foreldre: Amund Bjarte og Jorunn Kristine 
Gimmestad.

28.2. Torunn, f. 11.1. 1971.
Foreldre: Tor Bjarte og Siv Oddrun Rygg.

VIGDE
VEREIDE 13.3. Rune Kåre Kjørvik og Hilbjørg Andrea Honningsvåg.

JORDFESTE
19.2. Anne Dorthea Sande, f. 14.6. 1876, d. 15.2. 1971.
20.2. Thorvald Gimmestad, f. 8.10. 1894, d. 15.2. 1971.
23.2. Hans Bø, f. 27.7. 1887. d. 16.2. 1971.
11.3. Johanne Lothe, f. 20.9. 1883, d. 5.3. 1971.
17.3. Knut Huus, f. 3.8. 1882, d. 11.3. 1971.

( \ 
KYRKJEBLAD FOR GLOPPEN PRESTEGJELD

Utgjeve av sokneråda i Vereide, Breim, Gimmestad og Hyen 
Kjem ut 10 gonger i året på Sandane 

Betaling etter ynske
Bladstyrarar: Prestane - Tilskrift 6862 Vereide

Kasserar:
Kommunerevisor Johs. Klungrehaug, 6860 Sandane - Postgiro 34 16 87

Rygg,RaSnar
6865 Rygg-

Gudstenester og møte
28.3. Marimessedag

4.4. Palmesøndag

8.4. Skjærtorsdag

9.4. Langfredag

11.4. 1. Påskedag

12.4. 2.‘Påskedag

GIMMESTAD

HYEN

VEREIDE

BREIM

VEREIDE

BREIM
UTVIKFJ. kl. 12
GIMMESTAD

HYEN
VEREIDE

BREIM

GIMMESTAD

HYEN

Høgmesse ved Bakke.
H. N. Hauge jubileum. - Offer.
Høgmesse ved Gjengedal.
H. N. Hauge jubileum. - Offer.
Høgmesse ved Bakke.
H. N. Hauge jubileum. - Offer. 
Høgmesse ved Gjcngedal.
H. N. Hauge jubileum. - Offer.
Høgmesse med nattverd ved misjons
prest Kåre Bakke.
Høgmesse ved Bakke. Nattverd.
Gudsteneste ved Gjcngedal. - Offer. 
Høgmesse ved misjonsprest Kåre 
Bakke. Nattverd.
Hogmcsse ved Bakke. Nattverd.
Høgtidsgudstenesle ved Bakke.
Song. Offer.
Høgtidsgudstenesle ved Gjengedal. 
Offer.
Høgtidsgudstenesle ved Bakke.
Offer til N.M.S.
Høglidsgudsteneste ved misjonsprest 
Kåre Bakke. - Offer.

18.4. 1. s. e. Påske

22.4. Torsdag kl. 20 BREIM

VEREIDE25.4. 2. s. c. Påske

2.5. 3. s. e. Påske

BREIM

HYEN kl. 15

GIMMESTAD kl. 20

VEREIDE

9.5. 4. s. e. Påske
HYEN
BREIM

16.5. 5. s. e. Påske
GIMMESTAD
VEREIDE

17.5. Grunnlovsdagen

NESHOLMEN

23.5. 6. s. e. Påske BREIM
HYEN

Høgmesse i alle kyrkjene i høve 
prostimøtet. - Offer.
Bibelmisjonens dag v/ Finn Emanuel 
og Gjcngedal. - Offer.
Høgmesse ved Bakke. Samtale med 
konfirmantane. Bibelmisjonens dag 
ved Finn Emanuel. - Offer.
Høgmesse ved Gjengedal. Samtale 
med konfirmantane.
Bibelmisjonens dag v/ Finn Emanuel. 
Offer.
Bibelmisjonens dag v/ Finn Emanuel 
og Bakke. - Offer.
Høgmesse med konfirmasjon 
ved Bakke.
Høgmesse ved Gjengedal.
Høgmesse med konfirmasjon.
Høgmesse med konfirmasjon.
Høgmesse ved Bakke. Nattverd. 
Ungdomsgudstenestc ved Gjengedal 
i høve konfirmantleiren.
Gudsteneste i alle kyrkjene.
Høgmesse ved Gjengedal. Nattverd. 
Høgmesse ved Bakke. Konfirmasjon.

• OLSLIMT TRYKKERI A/S. SANDANE


